
შინაარსი და მიზანი
მიმოხილვა
2030 წლისთვის ტუბერკულოზის (TB) ეპიდემიის დასრულება ჯანმრთელობის მდგრადი განვითარების მიზნებს შორის ერთ-ერთ სამიზნეს წარმოადგენს. ჯანმრთელობის მსოფლიო ორგანიზაციამ (ჯანმო) მიზნად დასახა 2035 წლამდე სიკვდილობის 95%-იანი და TB ინციდენობის 90%-იანი შემცირება, რომელიც მიღწეულ უნდა იქნას პაციენტზე ორიენტირებული ზედამხედველობისა და პრევენციის სამი ძირითადი სტრატეგიული მიდგომის, გაბედული პოლიტიკის და მხარდამჭერი სისტემების შემდგომი განვითარებით, ასევე გაძლიერებული კვლევებითა და ინოვაციებით, როგორც ეს განმარტებულია ჯანმო-ს ევროპის რეგიონის 2016-2020 წლების ტუბერკულოზის სამოქმედო გეგმაში. 
ჯანმო-ს ევროპის რეგიონში ქვეყნების შესაბამისი ეროვნული ტუბერკულოზის სტრატეგიების დანერგვასთან ერთად, მნიშვნელოვანია არსებული პროგრესის შეფასება, საჭიროებების და დაბრკოლებების ხელახალი განსაზღვრა და შესაბამისი სამომავლო ღონისძიებების დაგეგმვა. გასათვალისწინებელია, რომ ახლა სწორედ ტუბეკულოზის სამოქმედო გეგმის „შუა წერტილის“ პერიოდია, რომლის განხორციელების მდგომარეობაც ანგარიშგებულ იქნება ჯანმო-ს ევროპის რეგიონალური ოფისის 68-ე ევროპის რეგიონალურ კომიტეტზე. გარდა ამისა, უკვე რამოდენიმე წელი გავიდა მას შემდეგ, რაც ჯანმო-მ გამოსცა რეკომენდაცია რეზისტენტული ტუბერკულოზის სამკურნალო ახალი ტუბსაწინააღდეგო მედიკამენტების გამოყენებაზე, ისევე, როგორც USIAD-Jansen-ის მიერ დაწყებულ ბედაქილინის დონაციის პროგრამიდან, საიდანაც ბევრმა ქვეყანამ დიდი სარგებელი მიიღო. შესაბამისად, უმნიშვნელოვანესია გაკეთდეს არსებული პროგრესის შეფასება, საჭიროებებისა და დაბრკოლებების გადახედვა და შესაბამისი ღონისძიებების დაგეგმვა.
აღნიშნული მიზნის მისაღწევად, ჯანმო-ს ევროპის რეგიონალური ოფისის ორგანიზებით, საქართველოს ჯანდაცვის სამინისტროსა და ტუბერკულოზისა და ფილტვის დაავადებათა ეროვნულ ცენტრთან (ტფდეც) თანამშრომლობით, გლობალური ფონდის დახმარებით, თბილისში, საქართველოში გაიმართება ორდღიანი რეგიონალური კონფერენცია ჯანმო-ს ევროპის რეგიონის 2016-2020 ტუბერკულოზის სამოქმედო გეგმის პროგრესის შესახებ.
ღონისძიება ასევე კარგ პლატფორმას წარმოადგენს 26 სექტემბერს, აშშ-ში, ქალაქ ნიუ იორკში დაგეგმილ ტუბერკულოზის შესახებ მაღალი დონის შეხვედრის 73-ე სესიის შედეგების განხილვისთვის.
ცალკე სესია დაეთმობა კვლევებსა და ინოვაციებს. საქართველოს ტფდეც რამოდენიმე მიმდინარე კლინიკური კვლევის განმახორციელებელ ინსტიტუციას წარმოადგენს, ობსერვაციული კვლევების პარალელურად, რომლებიც ემორი-საქართველოს სასწავლო პროგრამის ფარგლებში (EGTB-RTP) მიმდინარეობს. კონფრენციაზე წარდგენილი იქნება ტუბერკულოზის პრევენციის, დიაგნოსტიკისა და მკურნალობის შესახებ მიმდინარე კვლევების უახლესი შედეგები. მოწვეულ მომხსენებელთა შორის იქნებიან წარმომადგენლები ტფდეც-დან, სხვადასხვა დონორი და მსოფლიოს წამყვანი კვლევითი ინსტიტუციებისა და ფონდებიდან (TB ალიანსი, საერთაშორისო კავშირი ტუბერკულოზისა და ფილტვის დაავადებათა წინააღმდეგ (The UNION), ექიმები საზღვრებს გარეშე (MSF), ინოვაციებისა და დიაგნოსტიკის ფონდი (FIND), ემორის უნივერსიტეტი, შვეიცარიის ტროპიკული და საზოგადოებრივი ჯანმრთელობის ინსტიტუტი) და სხვა.
მიზანი და ამოცანები

მიზანი
აღმოსავლეთ ევროპისა და ცენტრალური აზიის (EECA) ქვეყნების ჯანმო-ს ევროპის რეგიონის 2016-2020 წლების ტუბერკულოზის სამოქმედო გეგმის პროგრესისა და დაბრკოლებების გაზიარება. 

ამოცანები
· ტუბერკულოზის სამოქმედო გეგმის დანერგვის პროცესში მიღწეული პროგრესისა და წინააღმდეგობების გაზიარება, ჯანმო-ს რეზისტენტული ტუბერკულოზის მკურნალობისა და ზრუნვის პოლიტიკის განხილვა, ახალ მედიკამენტებსა და მოკლევადიან მკურნალობის რეჟიმებზე ფოკუსირებით, მათ შორის ფარმაკოზედამხედველობასა და პაციენტზე ორიენტირებული მკურნალობის მოდელებზე, კვლევებსა და განვითარებაზე ფოკუსირებით; 

· ქვეყნების ტექნიკური მხარდაჭერის საჭიროებების განსაზღვრა, მათ შორის, ტუბერკულოზის ეროვნული სამოქმედო გეგმისა და ეროვნული MDR ტუბერკულოზის მკურნალობის მიდგომების ხელახალი განხილვა, განახლებული ჯანმო-ს რეკომენდაციების გათვალისწინებით; 

· გაერთიანებული ერების ორგანიზაციის (გაერო) გენერალური ასამბლეის (UNGA) 73-ე სესიაზე გამართული ტუბერკულოზის შესახებ მაღალი დონის შეხვედრის შედეგების განხილვა;
· ქვეყნებს, ჯანმო-ს და პარტნიორ ორგანიზაციებს შორის სამომავლო ნაბიჯებზე შეთანხმება
მოსალოდნელი შედეგები:
· EECA ქვეყნების მიერ ტუბერკულოზის სამოქმედო გეგმის მიზნების განხორციელების პროცესში მიღწეული პროგრესის და დაბრკოლებების გაზიარება და დოკუმენტირება; 

· MDR ტუბერკულოზის მკურნალობასთან დაკავშირებული დაბრკოლებების განხილვა;
· ტუბერკულოზის შესახებ მაღალი დონის შეხვედრის შედეგების განხილვა; 

· ქვეყნების ტექნიკური მხარდაჭერის საჭიროებების განსაზღვრა და შეთანხმება.   

სამიზნე აუდიტორია
· EECA ქვეყნების წარმომადგენლები: 
· ტუბერკულოზის პრევენციისა და მზრუნველობის ეროვნული პროგრამების მენეჯერები 

· ახალი მედიკამენტებისა და მკურნალობის რეჟიმების დანერგვის საკითხებში ეროვნული ექსპერტი/კოორდინატორი
· სტრატეგიული პარტნიორები და დონორები 

· კვლევით პარტნიორები 

სამუშაო ენა
შეხვედრის სამუშაო ენა იქნება ინგლისური, სინქრონული რუსული თარგმანით.  

